
నది నవీన ప్రవాళ రాగాధరోష్ఠి!

వినిన నొక్కింతనేర్పు నీ కెనయుఁజుమ్మి." 5


క. అనవిని చిఱునవ్వొలయం

"బనిచెఱుపుల కథలు చెప్పి పార్థివుఁ జేరం

జననీయ వైనఁజెప్పుము

వినియెద"నన సతికి హంసవిభుఁ డిట్లనియెన్. 6


తే. పూర్వమున బ్రహ్మసభకు నేఁబోయి కొంత

కాలమందుండి యజుఁడంపకంబు సేయ

మానస సరంబునకు వచ్చి మామకీన

కులజులను గాంచి భువిఁజూచు కోర్కి పొడమి.





పర్వతములు.





సీ. హిమవ న్నిషధ మేరు హేమకూ టాస్తోద

య ద్రోణ మలయ వింధ్య త్రికూట

మాల్యవ న్మందర మైనాక గంధమా

దన సహ్య పారియాత్రక సువేల

ఋక్షవ చ్ఛతశృంగ ఋష్యమూ కాంజన

చంద్ర గోశృంగ మహేంద్ర వృషభ

శాలేయ ధూమ్రవజ్ర మతంగ కైలాస

శతకేతు భృగు నీల చక్రవాళ

తే. కనక మేఘాంశుమ త్పుష్ప గరుడ భద్ర

చిత్రకూట సుదర్శన శేష సింహ

రోహణ శ్రీగిరి క్రౌంచ రుద్ర మత్స్య

సూర్య వైద్యుతముఖగిరుల్ చూచియంత. 8

